
12 студзеня 2016 года  – 435 гадоў з часу атрымання г. ПІНСКАМ граматы 

на Магдэбургскае права (1581) 

 

         У сярэднія стагоддзі  беларускія 

гарады былі цэнтрамі рамёсел, гандлю, 

культуры, адміністрацыі і абарончымі 

фарпостамі. У XIV – XVI стагоддзях 

многія з іх атрымалі права на 

самакіраванне, так называемае 

магдэбургскае ці майдэборскае права (ад 

назвы нямецкага горада Магдэбург, які з 

даўніх часоў меў сваё самакіраванне).  

       

      12 студзеня 1581 года – асаблівая 

дата ў гісторыі горада Пінска. 435 гадоў таму назад кароль польскі і Вялікі 

князь літоўскі Стэфан Баторый пажалаваў Пінску магдэбургскае права “да 

лепшага дабрабыту і парадку” і гарадскі герб – “лук са стралою, прызначаем і 

падаем”. Пасля слоў аб прысваенні гораду герба ў грамаце ішло прадпісанне 

вызваліць падданых прырэчнага месца Пінска ад “правоў земскіх і звычаяў 

паспалітых”. І далей кароль, падкрэслівая сваю ласку купцам, рамесленнікам, 

абывацелям і мяшчанам, загадаў праводзіць штогод чатыры ярмаркі : у 

першы дзень новага года; на дзень Грамніц (15 лютага); на дзень сёмай 

суботы (перад Троіцай) і на дзень Успення (28 жніўня). Акрамя таго 

дазвалялася таргаваць кожны панядзелак.  

        Па магдэбургскаму праву інтарэсы гараджан і ўзаемаадносіны з уладаю 

рэгулявалі “войт з лавай і бурмістр з радай”. Войт прызначаўся каралём, 

бурмістра выбіралі мяшчане. Гарадская рада і лава складалі магістрат.  

         Яшчэ на пачатку фарміравання органаў мясцовага самакіравання ў іх 

абавязак уваходзіла добраўпарадкаванне горада і яго зямель. Так, па прывілеі 

1581 года дазвалялася браць грошы з купцоў, якія прайшлі з таварам праз 

гарадскія вароты, для рамонта ўязных мастоў. У гэтым жа дакуменце 

прадпісвалася не будаваць бані пры дамах, а мець адну дзеля бяспекі ад агню 

“на стороне мает быты збудована”. 

       Згодна магдэбургскаму праву у гарадах ствараліся органы самакіравання, 

незалежныя ад ваявод і старастаў. Гарадское ўпраўленне узначальваў войт, 

назначаны вялікім князям. Разам з ім дзейнічала гарадская рада, якая 

састаяла з 12 – 20 мяшчан-радцаў. Існаваў судовы орган па крымінальным 

справам – лава пад старшынствам войта. Паўсядзённымі справамі займаліся 

бурмістры, выбраныя гарадской радай. 

       Мяшчане вызваляліся ад шэрагу павіннасцей – загатоўкі сена, 

выдзялення фурманак і іншых, – якія яны выконвалі да гэтага разам з 

сялянамі воласці, ад суда і ўлады дзяржаўных службовых асоб.  

       У Пінску кароль абязваў мяшчан пабудаваць гасціны дом для прыезджых 

купцоў. 



       Гараджане мелі права вольна мець браварні і катлы да іх для вытворчасці 

мёду, піва і гарэлкі. 

         На працягу ячшэ некалькіх стагоддзяў каралі неаднаразова пацвярджалі 

права кіравання Пінска па “праву магдэбургскаму”. Для  гораду яно было 

захавана нават тады, калі пад уплывам цяжкіх эканамічных умоў у Вялікім 

княстве Літоўскім была скарочана колькасць гарадоў і мястэчак, якія 

карысталіся гэтай прывілеяй, і праіснавала ў поўнай меры да другога 

раздзелу Рэчы Паспалітай (1793 г.) і ўключэння Пінска ў склад Расійскай 

імперыі.  

       Магдэбургскае права не існуе ў былым выглядзе і застаецца гістарычным 

фактам прызнання прававога статусу гарадоў.  

